
Cuotv IMyipv 15:9 “Win-wangv gorngv, ‘Yie oix zunc jienv mingh. Yie oix zunc
zaaic, zorqv jienv ninh mbuo. Yie oix luv nzengc ga'naaiv bun nqoi. Yie oix
sueih yie ganh longc taux buangv hnyouv. Yie oix baeng yie nyei nzugc ndaauv
cuotv. Yie ganh nyei buoz oix mietc nzengc ninh mbuo.’

Cuotv I"yipv 18:21 Mv baac meih oix zuqc yiem baeqc fingx mbu'ndongx ginv
maaih banh zeic nyei mienh, se ginv taaih Tin-Hungh nyei mienh, hnyouv zingx
nyei, maiv nyanc nyaanh hmuangx nyei mienh. Oix zuqc paaiv ninh mbuo zoux
bieiv zeiv. Maaih deix gunv yietc cin dauh, maaih deix gunv yietc baeqv dauh,
maaih deix gunv hmz ziepc dauh, maaih deix gunv ziepc dauh.

Cuotv IMyipv 20:14 Maiv dungx hienx auv hienx nqox.

Cuotv 1Myipv 20:17 “Maiv dungx mauv mienh nyei biauv. Maiv dungx mueic jieqv
mienh nyei auv, mienh nyei nouh gauv nouh beiz, mienh nyei ngongh fai lorh
fai ninh maaih nyei haaix nyungc ga'naaiv.”

Saauv Mienh 11:4 Maaih deix Janx zorpc jienv I*saa’*aa”en Mienh mingh yaac
jiez gorn cei oix nyanc ganh nyungc ga'naaiv. Liemh |*saa*laa*en Mienh aengx
nyiemv jienv gorngv, “Feix dugv yie mbuo maaih orv nyanc.

Nzamc Leiz-Latc 5:21 “Maiv dungx mauv mienh nyei auv. Yaac maiv dungx mueic
jieqv mienh nyei biauv fai lingh deic, ninh nyei nouh gauv nouh beiz, ninh nyei
ngongh fai lorh, fai ninh maaih nyei haaix nyungc ga'naaiv.”

Nzamc Leiz-Latc 12:20 Ziouv, meih mbuo nyei Tin-Hungh, ziux ninh caux meih
mbuo laengz nyei waac capv meih mbuo nyei gapv-jaaix jangv jienv cuotv
wuov zanc, meih mbuo haiz ngorc orv ziouc gorngv, “Yie haiz oix nyanc orv.”
Meih mbuo haiz oix nyanc mbu'ziex gunv nyanc aqv.

Nzamc Leiz-Latc 22:22 Se gorngv buatc dauh mienh hienx ganh dauh mienh nyei
auv, i dauh zungv oix zuqc dingc zuiz daix daic. Hnangv naaiv zoux ziouc bun
yiem I*saa®laa®*en Mienh mbu'ndongx maiv maaih naaiv nyungc orgyv sic.

Yo?su?waa 7:21 Yiem caangv duqv daaih nyei ga'naaiv yie buatc yietc deix
Mbaa”mbi*lon Deic-Bung nyei domh lui nzueic haic caux yietc joih ziepc betv
lungz nyaanh, aengx caux yietc diuh jiem, hniev-daauh ziepc hmz lungz. Yie
ziouc mueic jieqv naaiv deix ga'naaiv aengx zorqv daaih. Naaiv deix ga'naaiv
biopv jienv yie nyei ndopv-liuh gu'nyuoz nyei ndau-ndiev. Nyaanh yiem kuotv-
ndoqv.”

Singx Nzung 10:3 Orgv mienh ceng ganh hnyouv hanc zoux nyei sic, mauv
ga'naaiv nyei mienh zioux yaac mangc piex Ziouv.

Singx Nzung 78:18 Ninh mbuo yiem hnyouv duqv-eix seix Tin-Hungh, ngaengc
jienv ceuv ninh mbuo ngorc oix nyanc nyei ga'naaiv.

Singx Nzung 78:30 Mv baac ninh mbuo nyanc ngorc nyei ga'naaiv maiv gaengh
gaux, corc yiem jienv ninh mbuo nyei nzuih nyei ziangh hoc,



Singx Nzung 81:12 Yie ziouc sueih binc ninh mbuo ziux ninh mbuo hnyouv
ngaengc nyei eix zoux. Sueih ninh mbuo ei ninh mbuo ganh nyei za'eix.

Singx Nzung 106:14 Yiem wuov deic-bung-huaang ninh mbuo cei dugv kouv haic,
ziouc yiem wuov seix Tin-Hungh.

Singx Nzung 119:36 Tov bun yie maaih hnyouv oix longc meih njaaux nyei waac,
maiv zeiz kungx douh leic zinh.

Cong-Mengh Waac 1:19 Da'faanh longc orqv nyei jauv lorz zinh nyaanh yaac
hnangv naaiv nor, zungv hoic nyaanh ziouv guangc maengc.

Cong-Mengh Waac 6:25 Maiv dungx yiem hnyouv hanc ninh nzueic nyei jauv,
yaac maiv dungx bun ninh nyei m'zing baeng zugc meih.

Cong-Mengh Waac 15:27 Haaix dauh mauv dugv maiv baengh fim nyei leic ziouc
bun ninh nyei biauv zong mienh zuqc kouv, mv baac haaix dauh nzorng
nyaanh hmuangx nyei sic ziouc dugv maengc ziangh.

Cong-Mengh Waac 21:25,26 Mienh lueic mienh nyei hnyouv oix nyei se hnangv
daix ninh ganh, weic zuqc ninh nyei buoz maiv kangv zoux gong. 26 Ninh
ziangh hnoi mauv oix duqgv ga'naaiv, mv baac kuv mienh bun yaac maiv korv-
figv.

Cong-Mengh Waac 28:16 Zoux hlo gunv mienh nyei mienh maiv bieqc hnyouv,
ninh ziouc zoux doqgc, zeix mienh. Mv baac haaix dauh youx maiv baengh fim
nyei leic zinh ziouc bun ninh ziangh nyei hnoi-nyieqc ndaauv.

"saa*yaa 56:11 Wuov deix juv cei haic, nyanc yaac maiv hiuv dugv beuv. Goux
ba'gi yungh nyei mienh yaac maiv mengh baeqc haaix nyungc. Gorgv-mienh
ziux gorqgv-mienh nyei jauv yangh. Gorqv-mienh douh gorgv-mienh ganh duqv
longx hnangv.

I"saa*yaa 57:17 Yie qiex jiez ninh weic zuqc ninh mauv ziouc baamz zuiz. Yie
mborqgv ninh, yie buang yie nyei hmien maiv mangc ninh yaac giex jiez ninh.
Mv baac ninh corc ei jienv ninh hnyouv hanc nyei zoux.

YeMe™mi 6:13 Yie qiex jiez ninh weic zugc ninh mauv ziouc baamz zuiz. Yie
mborqgv ninh, yie buang yie nyei hmien maiv mangc ninh yaac qiex jiez ninh.
Mv baac ninh corc ei jienv ninh hnyouv hanc nyei zoux.

YelMe™mi 22:17 “Mv baac meih nyei m'zing, meih nyei hnyouv weic douh ganh oix
dugv maiv zingx nyei leic zinh, weic daix maiv zoux dorngc nyei mienh, bun
nziaamv liouc cuotv, yaac zeix mienh, zoux dogc mienh.”

YeMe?mi 51:13 Meih yiem wuom camv nyei ga'hlen, maaih zinh zoih camv nyei
mienh aah! Meih nyei setv mueiz taux aqv, meih ziangh wuov diuh maengc
taux bouc aqv.

EAsa*ken 6:9 Hnangv naaiv yiem yie bun ninh mbuo zuqc guaatv mingh nyei
guoqv mbu'ndongx ninh mbuo ziouc jangx yie. Yie dingc ninh mbuo nyei zuiz
bun ninh mbuo nyaiv laaix ninh mbuo ganh maaih hieh hnyouv leih yie. Ninh
mbuo nyei m'zing mangc miuc-fangx aengx hanc haic. Ninh mbuo ziouc nzorng
ninh mbuo ganh laaix ninh mbuo zoux nyei orgv sic caux yietc zungv gamh
nziev haic nyei sic.



E*sa”*ken 14:4,5 Weic naaiv meih oix zugqc caux ninh mbuo gorngv, yaac mbuox
ninh mbuo, ‘Ziouv Tin-Hungh hnangv naaiv gorngv. “I*saa’*laa”en nyei haaix
dauh zeiv-fun zorgv miuc-fangx an jienv hnyouv yaac zorqv hoic ninh baamz
zuiz ndigqv zuqc ndorpc nyei ga'naaiv an nza'hmien, nga‘’haav daaih lorz douc
waac mienh, yie, Ziouv ganh, oix dau ninh laaix ninh nyei miuc-fangx camv. 5
Yie hnangv naaiv zoux weic bun yie haih nzaeng I*saa®laa”en nyei zeiv-fun
nyei hnyouv nzuonx, se gan ninh mbuo nyei miuc-fangx ziouc leih go yie wuov
deix yietc zungv mienh.”’

Efsaken 22:12 Yiem meih mbu'ndongx maaih mienh zipv nyaanh hmuangx weic
daix mienh, bun nziaamv liouc cuotv. Ninh bungx zaeqv yaac longc leic fai
longc gauh camv buonv, fai niouv juangc laangz mienh cuotv nyaanh weic
dugv nyaanh nyanc. Meih la'kugv yie mi'aqv.” Ziouv Tin-Hungh hnangv naaiv
gorngv.

E”*sa*ken 33:31 Ninh mbuo ziouc daaih lorz meih hnangv yietc gau mienh daaih
nor, aengx yiem meih nyei nza'hmien hnangv yie nyei baeqc fingx. Ninh mbuo
muangx meih gorngv nyei waac mv baac maiv ei jienv zoux, weic zuqc ninh
mbuo nyei nzuih gorngv hnamv nyei mv baac hnyouv kungx mauv lorz nyaanh.

Hoseyaa 4:12 Yie nyei baeqc fingx naaic longc ndiangx zoux daaih nyei
ga'naaiv, aengx longc diuh biaav dau ninh mbuo. Weic zugc ninh mbuo hienx
nyei hnyouv dorh ninh mbuo mingh dorngc jauv, ninh mbuo guangc ninh mbuo
nyei Tin-Hungh mingh zoux hienx nyei sic.

Ho”se?yaa 5:4 “Ninh mbuo zoux nyei sic dangv jienv bun ninh mbuo maiv haih
nzuonx mingh lorz Tin-Hungh, weic zugc ninh mbuo maaih hnyouv hienx, ninh
mbuo yaac maiv hiuv duqv Ziouv.

Mikaa 2:2 Ninh mbuo mauv lingh deic yaac caangv aqv, mauv mienh nyei biauv
yaac zorqv aqv. Ninh mbuo zeix mienh caux ninh nyei biauv zong hmuangv
doic, liemh mienh caux ninh nzipc nyei buonc.”

Naa*hum 3:4 Ni*naa®*we hnangv naaiv nor zuqc daaih weic zugc ninh se hnangv
maaic buonv-sin nyei m'sieqv dorn maaih hienx nyei sic camv. Ninh zoux
nzueic yuoqc mienh, bungx faatv baeng mienh zugc mietc. Ninh bangc ninh
hienx nyei sic bun ziex norm guoqv zugqc maaic zoux nouh, yaac longc ninh
nyei faatv nduov maanc fingx.

Haa”mbaa’*gukc 2:9 “Weic ganh nyei biauv zornc dugv maiv zingx nyei zinh zoih,
weic yiem hlang nyei dorngx zoux ganh nyei lauz, hnamv daaih haih biaux
ndutv zeqc naanc, naaiv nyungc mienh oix zuqc kouv aqv.

MatvMaai 5:28 Mv baac ih zanc yie mbuox meih mbuo, haaix dauh buatc dauh
m'sieqv dorn yaac haiz hanc, se dorngx yiem hnyouv hienx liuz aqv.

Maako 4:19 Ninh mbuo haiz Tin-Hungh nyei waac, mv baac laaix seix zaangc
nyei jauv kuonx hnyouv fai laaix hnamv zinh nyaanh, fai laaix mauv oix duqv
nyungc-nyungc ga'naaiv, mbiorngz jienv Tin-Hungh nyei waac, nyim ziouc maiv
haih jauh aqv.

Maako 7:22 mauv ga'naaiv, zoux waaic sic, nduov mienh, zoux maiv luonx



horngc, mueic jieqv, gorngv waac-huv, ceng-hlo, maiv gunv zinh hoz.

Lugaa 3:14 Maaih deix baeng aengx naaic ninh, “Yie mbuo ni? Oix zugc hnangv
haaix nor zoux?” Yo*han dau, “Maiv dungx la'guaih lom-huv, nduov mienh nyei
nyaanh nyanc. Maiv dungx gox jaav sic hoic mienh. Meih mbuo nyei gong-zinh
dugqv mbu'ziex oix zuqc hnyouv ngaai.”

Lugaa 12:15 Yesu gorngv mbuox zuangx mienh, “Oix zuqc faix fim. Maiv dungx
zoux hnyouv hlo mauv haaix nyungc. Maiv gunv ndongc haaix butv zoih, zien
maengc maiv zeiz yiem naaiv deix ga'naaiv.”

Lugaa 16:14 Faa’i*si Mienh hnamv nyaanh, ninh mbuo haiz Yesu gorngv naaiv
deix waac ninh mbuo ziouc kuh jatv haic Yesu aqv.

Yo”*han 8:44 Meih mbuo nyei die se mienv nyei hungh. Meih mbuo kungx oix ei
jienv meih mbuo nyei die nyei eix zoux hnangv. Yiem gorn wuov ninh m'daaih
daix mienh. Ninh yietc liuz maiv a'hneiv zien leiz, weic zugc yiem ninh ganh
maiv maaih zien leiz. Ninh gorngv-baeqc weic zuqc ninh ei ninh ganh nyei
fiem-fingx m'daaih gorngv-baeqc. Ninh kungx gorngv-baeqc hnangv yaac zoux
gorngv-baeqc nyei die.

Gong-Zoh 20:33 Yie yaac maiv mauv jiex haaix dauh nyei jiem nyaanh fai lui-
houx.

Lomaa 1:24-29 Weic naaiv, Tin-Hungh sueih ninh mbuo ei ganh nyei hnyouv hanc
zoux laih hlopv nyei sic, longc ninh mbuo nyei sin, laanh caux laanh zoux nyaiv
haic nyei sic. 25 Ninh mbuo dorh Tin-Hungh nyei zien leiz goiv benx jaav leiz
daaih longc. Ninh mbuo buoqc zaangc zeix daaih nyei ga'naaiv div Zeix Maanc
Muotc Wuov Dauh, dongh mienh yietc liuz oix zugc ceng wuov dauh. Aamen.
26 Laaix mienh hnangv naaiv nor zoux, Tin-Hungh sueih ninh mbuo ei ganh
nyei hnyouv hanc zoux nyaiv haic nyei sic. M'sieqv dorn horpc zuqc longc
m'jangc dorn, daaux nzuonx m'sieqv longc m'sieqv. 27 M'jangc dorn yaac fih
hnangv nyei guangc m'sieqv dorn maiv longc. M'jangc dorn hanc oix longc
m'jangc hnangv douz zieqc jienv hnyouv nor jorm, laanh caux laanh zoux nyaiv
haic nyei sic. Ninh mbuo zoux nyei waaic sic ziouc winh bun ninh mbuo ganh
aqv. 28 Laaix mienh hnyouv ngaengc, maiv oix hiuv Tin-Hungh, Tin-Hungh
cingx daaih maiv gunv ninh mbuo. Sueih ninh mbuo gan ninh mbuo ganh waaic
haic nyei hnyouv zoux maiv horpc zugc zoux nyei sic. 29 Ninh mbuo kungx
ZOoux nyungc-nyungc waaic haic, orqv haic nyei sic, mauv ga'naaiv, laanh caux
laanh zoux maiv benx nyei jauv. Ninh mbuo mueic jieqv, daix mienh, nzaeng
jaax, nduov mienh, hnamv oix hoic mienh, gorngv waac-huyv,

Lomaa 6:12 Weic naaiv maiv dungx bun zuiz gunv meih mbuo haih daic nyei sin,
nduov meih mbuo ei ganh nyei hnyouv hanc oix zoux.

Lomaa 7:7 Wuov nyungc mbuo oix zugc hnangv haaix nor gorngv? Leiz-latc ganh
baamz zuiz fai? Zungv maiv zeiz! Mv baac se gorngv maiv zeiz weic leiz-latc,
yie maiv hiuv duqv haaix nyungc benx zuiz. Se gorngv leiz-latc maiv gorngv,
“‘Maiv dungx mauv ga'naaiv,” yie ziouc maiv hiuv dugv mauv ga'naaiv hnangv
haaix nor.



Lomaa 13:9,14 Leiz-latc gorngv, “Maiv dungx hienx auv hienx nqox. Maiv dungx
daix mienh. Maiv dungx zoux zaqgc. Maiv dungx mauv mienh nyei ga'naaiv.”
Naaiv deix caux yietc zungv leiz-latc nzutv zunv gorngv, “Oix zuqc hnamv
mienh hnangv hnamv ganh nor.” 14 Meih mbuo oix zuqc longc Ziouv Yesu
Giduc zoux meih mbuo mborqv jaax nyei wuoqc ginc, yaac maiv dungx ziux
ganh nyei hnyouv zoux haaix nyungc zuiz.

1 KoMin™o 5:10,11 yet not at all meaning with the sexual sinners of this world, or
with the covetous and extortioners, or with idolaters; for then you would have to
leave the world. 11 But as it is, | wrote to you not to associate with anyone who
is called a brother who is a sexual sinner, or covetous, or an idolater, or a
slanderer, or a drunkard, or an extortioner. Don’t even eat with such a person.

1 Ko?Min*to 6:9,10 Meih mbuo maiv hiuv fai? Zoux waaic sic nyei mienh maiv duqv
yiem Tin-Hungh nyei guoqv. Maiv dungx nduov ganh oc. Da'faanh zoux maiv
luonx horngc nyei sic, baaix miuc-fangx, hienx auv hienx nqox, m'jangc dorn
maaic sin, m'jangc hienx m'jangc, m'sieqv hienx m'sieqv, 10 luv mienh, mauv
ga'naaiv, hopv diuv nquin, gorngv doqc mienh fai zoux zaqc, naaiv nyungc
mienh maiv duqv yiem Tin-Hungh nyei guoqv.

1 KoMin*o 10:6 Naaiv deix sic yietc zungv zoux nyungc zeiv donv mbuo, maiv
bun mbuo maaih hnyouv oix zoux waaic sic hnangv ninh mbuo zoux nor.

1 KoMin™o 12:31 Meih mbuo oix zuqgc jorm hnyouv lorz gauh longc jienv jiex nyei
zingh nyeic. Mv baac maaih diuc jauv gauh longx jiex, yie oix bun meih mbuo
hiuv.

1 KofMin™o 14:39 Gorx-youz aac, hnangv naaic, meih mbuo oix zuqc dingc
hnyouv oix douc Tin-Hungh nyei waac. Mienh gorngv ganh nyungc waac yaac
maiv dungx laanh.

2 Ko?in™o 9:5 Yie ziouc hnamv daaih horpc zuqc tov naaiv deix gorx-youz mingh
meih mbuo naaic ndaangc, liuc leiz ziangx meih mbuo laengz fongc horc nyei
zingh nyeic. Zuov yie taux nyei ziangh hoc meih mbuo ziouc mbenc nzoih
mi'aqv, bun cing mienh buangv hnyouv bun, maiv zeiz mienh aapv meih mbuo
cuotv.

Gaa’laa’tie 5:16-20 Yie gorngv nyei eix leiz se hnangv naaiv. Oix zuqc bun Singx
Lingh dorh meih mbuo. Maiv dungx ei ganh nyei hnyouv hanc zoux. 17 Mienh
nyei hnyouv hanc zoux nyei se maiv doix Singx Lingh oix zoux nyei. Singx
Lingh oix zoux nyei yaac maiv doix mienh nyei hnyouv hanc zoux. Naaiv deix i
nyungc zoux win-wangv cingx daaih meih mbuo oix zoux nyei, maiv haih zoux.
18 Mv baac se gorngv Singx Lingh dorh meih mbuo, meih mbuo ziouc maiv
yiem leiz-latc ga'ndiev. 19 Mienh ei ganh nyei hnyouv hanc zoux se buatc dugv
mengh nyei hnangv naaiv. Zoux buangh liouh nyei sic, zoux maiv cing-nzengc,
zoux maiv luonx horngc nyei sic, 20 baaix miuc-fangx, bungx faatv, laanh
nzorng laanh benx win-wangv, nzaeng jaax mborqgv jaax, mueic jieqv, qiex jiez,
nzaeng zoux hlo, bun ngoi zoux ziex guanh, hanc mienh, diuv nquin, gapv zunv
zoux waaic sic lo haaix.



Gaa®aaMie 5:24 Za'gengh zoux Giduc Yesu nyei mienh wuov deix, zorqv ninh
mbuo baamh mienh nyei eix, dongh ninh mbuo nyei hnyouv oix zoux nyei caux
hnyouv hanc zoux nyei yietc zungv ding liuz ziepc nzaangc jaax mi‘aqv.

Erferso 2:1-3 Zinh ndaangc laaix meih mbuo maiv muangx Tin-Hungh nyei waac
yaac baamz zuiz, meih mbuo se dorngx daic mi'aqv. 2 Wuov zanc meih mbuo
kungx gan baamh gen orqv haic nyei za'eix hnangv. Meih mbuo muangx gunv
ndaamv-lungh wuov dauh, dongh ih zanc yiem maiv muangx Tin-Hungh nyei
waac wuov deix mienh nyei hnyouv zoux gong wuov dauh mienv. 3 Zinh
ndaangc mbuo yietc zungv yiem wuov deix mienh mbu'ndongx kungx ei mbuo
nyei hnyouv hanc zoux, sueih ganh nyei sin, ganh nyei hnyouv oix zoux nyei
ziouc zoux aqv. Weic naaiv, ziux mbuo nyei fiem-fingx mbuo m'daaih hnangv
wuov deix nor, zuqc Tin-Hungh nouz mbuo.

E/feso 4:19 Ninh mbuo hmien-beih hoz, maiv hiuv duqv nyaiv, sueih binc ei ganh
nyei hnyouv hanc zoux nyungc-nyungc maiv cing-nzengc nyei sic.

EMe?so 4:22-27 Oix zugqc guangc nqoi ganh nyei loz-maengc, dongh bun meih
mbuo yiem hnangv zinh ndaangc meih mbuo yiem wuov nyungc loz-maengc.
Meih mbuo nyei loz-maengc zuqc nduov ei ganh nyei hnyouv hanc zoux,
manc-manc ziouc waaic nzengc mi‘aqv. 23 Oix zuqc bun Tin-Hungh goiv meih
mbuo nyei hnyouv, yienc meih mbuo nyei eix, benx siang nyei daaih. 24 Yaac
oix zuqc duqv siang-maengc. Naaiv nyungc maengc Tin-Hungh zeix daaih
zuangv ninh ganh, meih mbuo ziouc zien-zien nyei zoux dugv horpc yaac cing-
nzengc nyei. 25 Hnangv naaic, meih mbuo oix zugc guangc, maiv dungx
gorngv-baeqc nduov mienh. Laanh caux laanh kungx oix zuqc gorngv zien
waac hnangv, weic zuqc mbuo dauh dauh benx Giduc nyei sin nyei yietc
nyungc. 26 Se gorngv “Meih mbuo giex jiez, maiv dungx qgiex jiez daaih baamz
zuiz.” Yaac maiv dungx ziangh hnoi qgiex jiez taux mba'hnoi ndortv. 27 Yaac
maiv dungx bun mienv nyei hungh maaih gangx bieqc.

Erfetrso 5:3,5 Meih mbuo zoux Tin-Hungh nyei mienh ziouc yiem meih mbuo
mbu'ndongx maiv dungx zoux, liemh maiv dungx gorngv taux buangh liouh
nyei sic, fai maiv cing-nzengc nyei sic, fai mauv ga'naaiv nyei sic. 5 Meih mbuo
0ix zuqc hiuv dingc, haaix dauh zoux buangh liouh nyei sic, fai zoux maiv cing-
nzengc nyei sic, fai mauv ga'naaiv, (weic zugc mauv ga'naaiv se dorngx baaix
miuc-fangx), wuov dauh zungv maiv maaih buonc yiem Giduc caux Tin-Hungh
nyei guoqv.

Ko”?o”si 3:5 Weic naaiv oix zugc mietc hzengc meih mbuo nyei sin zaangc hanc
0iX Zoux nyei nyungc-nyungc waaic sic. Oix zuqc guangc buangh liouh nyei sic,
maiv cing-nzengc nyei, hnyouv hanc sieqv hanc dorn nyei, hnyouv oix zoux
nyei orqv sic, caux mauv ga'naaiv nyei, (mauv ga'naaiv se hnangv baaix miuc-
fangx nor).

1 Te*saa™o”ni*gaa 2:5 Meih mbuo yaac hiuv duqv, yie mbuo mingh meih mbuo
naaic yie mbuo maiv gorngv waac gaam nduov jiex mienh, yaac maiv maaih
ormh hnyouv mauv ga'naaiv. Naaiv Tin-Hungh ganh tengx yie mbuo zoux



zorng-zengx.

1 Te*saa™o”ni*gaa 4:3-7 Tin-Hungh nyei eix se hnangv naaiv. Ninh oix meih
mbuo zoux cing-nzengc, simv ngoi hienx nyei sic. 4 Meih mbuo gorgv-mienh
oix zuqc hiuv dugv hnangv haaix nor longc cing-nzengc nyei, taaih nyei za'eix
gunv ganh nyei sin. 5 Maiv dungx sueih ganh nyei hnyouv hanc zoux, hnangv
maiv sienx Tin-Hungh nyei mienh zoux nor. 6 Hnangv naaic, yiem naaiv deix
sic, haaix dauh maiv dungx zoux dorngc fai zoux jiex ndaangc horpc zuqc zoux
nyei bun ninh nyei gorx-youz. Naaiv deix waac zinh ndaangc yie mbuox jiex
meih mbuo, yaac hniev-hniev nyei kuinx meih mbuo, weic zuqgc haaix dauh
zoux naaiv deix sic, wuov dauh ziouc zuqc Ziouv dingc zuiz aqv. 7 Tin-Hungh
heuc mbuo daaih maiv zeiz weic zoux maiv cing-nzengc. Ninh oix mbuo zoux
cing-nzengc nyei.

1 Ti*mo*tai 3:3,8 Ninh maiv hengx hopv diuv, maiv zoux ciouv mborgv mienh,
hnyouv suonc nyei, maiv 0ix caux mienh nzaeng jaax, yaac maiv mauv
nyaanh. 8 Jiu-baang nyei borng-buoz mienh fih hnangv. Oix zugc benx mienh
taaih nyei mienh, ninh mbuo gorngv nyei waac haih kaux duqv zuqc, maiv
hengx hopv diuv, yaac maiv mauv zinh zoih.

1 Ti*mo*ai 6:9,10 Mv baac mauv oix butv zoih wuov deix mienh zuqc nduov
baamz zuiz, zuqc koux hlopv jienv. Ninh mbuo nyei hnyouv hanc dorh ninh
mbuo ei camv-nyungc hngongx haic, haih hoic mienh nyei za'eix, ninh mbuo
ziouc zuqc ndortv nzengc, qui nzengc. 10 Weic zugc mauv zinh mauv nyaanh
se nyungc-nyungc orqv sic nyei gorn. Laaix mauv zinh nyaanh maaih deix
mienh leih ninh mbuo sienx nyei jauv ziouc zoux bun ganh zugc nzauh camv,
hnangv maaih nzuqgc baqv jienv mba'nziu nor.

2 Ti*moMai 2:22 Hnangv naaic, oix zugc simv nqgoi, maiv dungx zoux hnangv
mienh lunx mienh nyei hnyouv hanc zoux nyei sic. Oix zuqc caux yietc zungv
longc cing-nzengc hnyouv heuc Ziouv tengx nyei mienh jienh zoux horpc nyei
jauv, sienx longx, hnamv mienh yaac maaih baengh orn.

2 Ti"mo*ai 3:2,6 Baamh mienh kungx oix hnamv ganh hnangv, hnamv nyaanh,
ceng haah baah buang, zoux maux, ki mienh, maiv muangx diex maac, maiv
maaih en-zingh, maiv cing-nzengc. 6 Maaih deix naaiv nyungc mienh borngz
bieqc mienh nyei biauv gunv hnyouv hngongx nyei m'sieqv dorn, weic zuqc
naaiv deix m'sieqv dorn ei ganh nyei hnyouv hanc zoux nyungc-nyungc ziouc
zuqgc ndaam jienv zuiz hniev haic.

2 Ti*mo*ai 4:3 Ziangh hoc oix taux, mienh oix ngaengc maiv muangx maaih
gorn-buonv nyei doz. Kungx oix ei ganh nyei hnyouv nyunc lorz fin-saeng camv
nyei daaih njaaux puix ninh mbuo nyei m'normh oix muangx nyei.

Tidatc 2:12 Naaiv nyungc en njaaux mbuo guangc ngoi dongh maiv taaih Tin-
Hungh nyei caux baamh mienh hnyouv hanc zoux nyei yietc zungv, ziouc yiem
naaiv jaax lungh ndiev gunv dugv ganh, zoux baengh fim nyei, yaac gan longx
Tin-Hungh.

Tidatc 3:3 Zinh ndaangc mbuo ganh yaac hngongx, maiv muangx waac, zuqc



nduov yaac zuqc hnyouv hanc zoux nyei nyungc-nyungc sic caux seix zaangc
nyei njien-youh gunv jienv mbuo. Mbuo yaac yiem seix zaangc zoux waaic sic
bun mienh, hanc mienh, nzorng mienh, yaac zuqc mienh nzorng mbuo.

HipvMlu 13:5 Maiv dungx bun mauv nyaanh nyei jauv gunv meih mbuo nyei
maengc. Meih mbuo maaih nyei, oix zuqc buangv hnyouv weic zuqgc Tin-Hungh
gorngv, “Yie yietc liuz maiv leih meih, yietc liuz yaac maiv guangc meih.”

Yaagorpc 1:14,15 Mv baac mienh zugc nduov se laaix ganh nyei hnyouv hanc
ziouc yuoqc ganh mingh baamz zuiz. 15 Hnyouv hanc haaix nyungc se beiv
maaih jienv sin nor. Yungz cuotv daaih benx zuiz mi‘agv. Zuiz hlo dingc, ziouc
bun wuov dauh mienh zuqc daic mi‘aqv.

Yaagorpc 4:1-5 Yiem meih mbuo gu'nyuoz haaix nyungc bun meih mbuo nzaeng
jaax mborqgv jaax? Se laaix meih mbuo nyei hnyouv maaih hanc nyei sic cingx
hoic meih mbuo mborqv jaax maiv zeiz? 2 Meih mbuo hanc oix duqv ga'naaiv
yaac maiv haih duqv ziouc daix mienh. Mauv mienh nyei ga'naaiv mv baac
maiv haih duqv ziouc nzaeng jaax mborqv jaax. Meih mbuo oix longc nyei meih
mbuo maiv maaih weic zugc meih mbuo maiv tov Tin-Hungh. 3 Meih mbuo tov
liuz yaac maiv dugv weic zugc meih mbuo tov dorngc, kungx oix longc dorh
mingh zoux henh mbienx hnangv. 4 Maaih hieh hnyouv nyei mienh aah! Meih
mbuo maiv hiuv duqv fai? Caux baamh gen zoux doic se caux Tin-Hungh daav
win. Haaix dauh dingc caux baamh gen zoux doic, wuov dauh benx Tin-Hungh
nyei win-wangv aqv. 5 Meih mbuo hnamv daaih naaiv deix Ging-Sou nyei waac
maiv maaih eix leiz fai? Ging-Sou gorngv, “Tin-Hungh bun yiem mbuo nyei
hnyouv wuov dauh Singx Lingh nzaeng jienv oix gunv mbuo.”

1 Bide 1:14 Meih mbuo zoux muangx Tin-Hungh nyei waac nyei haamh nyouz.
Maiv dungx ei jienv meih mbuo nyei hnyouv hanc zoux, hnangv zinh ndaangc
meih mbuo maiv gaengh hiuv nyei ziangh hoc zoux nyei nor.

1 Bide 2:11 Hnamv nyei gorx-youz aac, meih mbuo yiem naaiv baamh gen zoux
ganh norm deic-bung daaih nyei kaeqv mienh. Yie ziouc kuinx meih mbuo maiv
dungx sueih ganh nyei hnyouv hanc zoux. Ganh nyei hnyouv hanc nyei kungx
caux lingh wuonh mborqv jaax hnangv.

1 Bide 4:2-4 Hnangv naaic, meih mbuo yiem seix zaangc zengc njiec nyei ziangh
hoc oix zuqc ei Tin-Hungh nyei eix zoux, maiv ei baamh mienh nyei hnyouv
hanc zoux. 3 Jiex daaih nyei ziangh hoc meih mbuo zoux hnangv maiv sienx
nyei mienh oix zoux nyei sic gaux aqv. Wuov zanc kungx sueih ganh nyei
hnyouv hanc zoux orqv sic, hanc sieqv hanc dorn, diuv nquin, gapv zunv nyanc
beuv hopv nquin, ceux lunc yaac zoux gamh nziev nyei sic baaix miuc-fangx. 4
Maiv sienx nyei mienh hnamv maiv mengh baeqc meih mbuo ih zanc maiv
mingh caux ninh mbuo ceux lunc zoux waaic sic, ninh mbuo ziouc gorngv doqc
meih mbuo.

2 Bide 1:4 Hnangv naaiv, ninh laengz hlo haic, jaaix haic nyei waac bun mbuo.
Meih mbuo ziouc haih kaux naaiv deix laengz nyei waac duqv juangc Tin-
Hungh nyei fiem-fingx, yaac haih biaux ndutv baamh gen nyei waaic sic, dongh



baamh mienh ei ganh nyei hnyouv hanc zoux nyei waaic sic.

2 Bide 2:3 Naaiv deix njaaux jaav leiz nyei fin-saeng mauv nyaanh ziouc gorngv
ninh mbuo ganh benx daaih nyei jaav doz-leiz nduov meih mbuo nyei nyaanh
nyanc. Mv baac dingc ninh mbuo nyei zuiz wuov dauh liuc leiz ziangx lauh aqv.
Oix mietc ninh mbuo wuov dauh yaac maiv njormh.

2 Bide 2:9-19 Hnangv naaic, Ziouv hiuv dugv hnangv haaix nor tengx gan longx
Tin-Hungh nyei mienh biaux ndutv zuqc seix nyei sic, yaac hiuv dugv hnangv
haaix nor wuonx mienh waaic mienh zuqc dingc jienv zuiz, zuov siemv zuiz
nyei hnoi taux. 10 Tin-Hungh oix lengc jeiv nyei hnangv naaiv nor zoux bun
sueih ganh nyei hnyouv hanc zoux maiv luonx horngc nyei sic yaac mangc piex
Tin-Hungh nyei hatc maaz nyei mienh. Naaiv deix njaaux jaav leiz nyei fin-
saeng daamv hlo yaac maux haic. Ninh mbuo maiv gamh nziex gorngv doqc
yiem gu'nguaaic maaih njang-laangc wuov deix. 11 Maiv gunv fin-mienh maaih
lingc maaih gagv gauh henv naaiv deix njaaux jaav leiz nyei fin-saeng, fin-
mienh yaac maiv longc dogc nyei waac yiem Ziouv nyei nza'hmien gox maaih
njang-laangc wuov deix. 12 Naaiv deix njaaux jaav leiz nyei fin-saeng se
hnangv mv bei daic nyei saeng-kuv nor, ei ganh nyei fiem-fingx zoux. Cuotv
seix daaih weic bun mienh zorqv daix hnangv. Ninh mbuo gorngv dogc ninh
mbuo maiv mengh baeqc nyei sic, ziouc hnangv hieh zoih nor, zugc mietc. 13
Ninh mbuo zoux hoic mienh, ninh mbuo ganh ziouc zuqc hoic aqv. Ninh mbuo
funx njien-youh nyei se lungh hnoi zanc nyanc beuv hopv nquin, hih hungx
haav nyei jatv. Ninh mbuo caux meih mbuo hnangv naaiv nor nyanc ziouc
guoqv laih hlopv maaih uix. 14 Ninh mbuo nyei m'zing kungx cienh sieqv
hnangv. Baamz zuiz taux haaix zanc yaac maiv haih gaux. Ninh mbuo nduov
hnyouv mau nyei mienh. Hnyouv yaac mauv guenx ga'naaiv. Ninh mbuo zungv
zuqgc Tin-Hungh zioux aqv. 15 Ninh mbuo leih zien jauv yangh dorngc jauv
mi'aqv, gan Mbe”o nyei dorn, Mbaa’laa®*am. Mbaa*laa*am hnamv nyaanh
ziouc zoux maiv benx nyei sic. 16 Laaix ninh baamz zuiz ninh yaac zugc hemx
aqv. Ninh nyei maaz-li se maiv haih gorngv waac nyei ga'naaiv mv baac
gorngv cuotv benx mienh nyei giex donv jienv wuov dauh douc waac mienh
zoux nyei ga'naaiv-hngongx sic. 17 Naaiv deix njaaux jaav leiz nyei fin-saeng
se hnangv wuom-zingv-ngaai, yaac hnangv zugc domh nziaaux buonc mingh
nyei mouc nor. Tin-Hungh zungv liouh ziangx dorngx bun ninh mbuo yiem deic
nyuogc gauh hmuangx jiex nyei kuotv. 18 Ninh mbuo gorngv maux haic nyei
ga'naaiv-hngongx waac, yaac sueih ganh nyei hnyouv hanc zoux buangh liouh
sic, nduov yangh dorngc jauv coqv hoqc biaux cuotv daaih nyei mienh. 19
Naaiv deix njaaux jaav leiz nyei fin-saeng laengz bun mienh duqv bungx nqoi,
mv baac ninh mbuo ganh zoux waaic sic nyei nouh gauv, weic zuqc haaix
nyungc hingh mienh, mienh ziouc zoux wuov nyungc nyei nouh aqv.

2 Bide 3:3 Da'yietv longc jienv jiex, meih mbuo oix zuqc bieqc hnyouv taux setv
mueiz nyei hnoi-nyieqc oix maaih deix mienh cuotv daaih kungx sueih ganh
nyei hnyouv hanc zoux. Ninh mbuo oix guatc dogc jatv meih mbuo yaac naaic



gaax,

1 Yo*han 2:15-17 Maiv dungx hnamv baamh gen fai hnamv baamh gen nyei

ga'naaiv. Haaix dauh hnamv baamh gen, wuov dauh maiv maaih hnyouv
hnamv Zaangc Diex. 16 Weic zuqc yietc zungv yiem baamh gen nyei ga'naaiv
se baamh mienh hanc nyei, m'zing buatc ziouc mueic jieqv nyei, caux mienh
ceng-hlo, zoux maux nyei sic. Naaiv deix yietc zungv se yiem baamh gen cuotv
daaih nyei, maiv zeiz yiem Zaangc Diex daaih. 17 Baamh gen caux yiem
baamh gen yuoqc mienh nyei ga'naaiv jiex jienv mingh aqv. Mv baac haaix
dauh ei jienv Tin-Hungh nyei eix zoux, wuov dauh ziouc duqv yietc liuz ziangh
jienv.

Yiurndaa 1:11 Naaiv deix mienh zungv oix buangh zuqgc kouv aqgv. Ninh mbuo

ziux Kaa”in nyei jauv yangh. Weic douh nyaanh ninh mbuo sueih ganh zoux
dorngc hnangv Mbaa*laa*am zoux wuov nor. Ninh mbuo yaac faanv hnyouv
hnangv Kolaa nor, ziouc hnangv Kolaa zuqc mietc.

Yiu*ndaa 1:15-19 Ziouv oix dorh ziex cin ziex waanc dauh cing-nzengc fin-mienh

caux jienv ninh daaih siemv maanc mienh nyei zuiz, yaac dingc maiv gan Tin-
Hungh nyei mienh nyei zuiz weic ninh mbuo zoux nyei yietc zungv waaic sic,
yaac weic naaiv deix mienh waaic mienh gorngv doqc ninh wuov deix waac.”
16 Naaiv deix mienh zanc-zanc ngopv, yaac guaix mienh. Ninh mbuo sueih
ganh nyei hnyouv hanc zoux waaic sic, ceng haah baah buang, yaac a'hneiv
ceng mienh weic douh ganh duqv longx. 17 Hnamv nyei gorx-youz aah! Oix
zugc jangx jienv mbuo nyei Ziouv Yesu Giduc nyei gong-zoh zinh ndaangc
gorngv nyei waac. 18 Ninh mbuo mbuox meih mbuo, “Taux setv mueiz nyei
hnoi-nyieqc oix maaih mienh cuotv daaih guatc doqc jatv meih mbuo yaac
kungx ei ganh nyei hnyouv hanc zoux waaic sic hnangv.” 19 Naaiv deix mienh
nduov mienh bun nqoi zoux ziex guanh. Ninh mbuo maiv maaih Singx Lingh,
kungx ei baamh mienh nyei hnyouv hanc zoux hnangv.

Laauc Yaangh 18:14 “Naaiv deix saeng-eix mienh oix gorngv mbuox wuov norm

zingh, ‘Meih nyei hnyouv mauv longc nyei ga'naaiv yietc zungv jiex nzengc
mi'aqv. Meih jaaix haic nyei jaa-dingh caux njang-laangc zitc nzengc mi‘aqv,
yietc liuz maiv haih duqv nzuonx aqv.’

